
GOUVÈNÈ CUOMO ANONSE KE CORNING INCORPORATED PRAL LANSE YON 

NOUVÈL LIY PWODWI FAMASETIK NAN SOUTHERN TIER  
  

Anbalaj Valor Glass Revolisyonè a Ap Ranfòse Livrezon Fòmilasyon Medikaman 
yo epi Bay Plis Aksè Fyab pou Medikaman  

  
Envestisman Pwojè 95.5 Milyon Dola a Li Pral Kreye 185 Nouvo Pòs Travay apati 

2020  
  

Envestisman an ap konplete “Southern Tier Soaring” – ki se estrateji global 
rejyon an pou revitalize kominote yo ak devlope ekonomi an  

  
  
Gouvènè Andrew M. Cuomo te anonse jodi a ke Corning Incorporated te chwazi 
fabrike nouvèl liy anbalaj famasetik li an, Corning Valor Glass, nan Southern Tier. 
Pwojè 95.5 milyon dola a pral kreye 185 pòs travay nan rejyon an apati 2020. Nouvo 
pòs travay yo pral lokalize nan Sant Sipò Inovasyon Corning lan ki nan Big Flats ak 
nan Etablisman Rechèch ak Devlopman (Research and Development Facility) Corning 
lan nan Sullivan Park ki nan Erwin. Valor Glass se yon solisyon anbalaj an vit 
famasetik revolisyonè ki ap ranfòse estokaj ak livrezon fòmilasyon medikaman aktyèl 
yo, epi li pral bay plis aksè ki fyab pou medikaman ki esansyèl pou sante piblik lan.  
  
“Corning te yon flanbo antrepriz ak inovasyon pandan plizyè dekad, epi nouvèl 
ekspansyon sa ajoute sou efò nou yo pou favorize devlopman ak kwasans travay pou 
Southern Tier”, Gouvènè Cuomo te deklare. “Nan travay ansanm ak lidè lokal yo ak 
Konsèy Devlopman Ekonomik Rejyonal la, plan estratejik Southern Tier Soaring nou 
an ap mete rejyon nou an sou bon wout lan, epi bay Corning zouti ak konfyans ke yo 
bezwen pou kapab devlope epi elaji pwodwi klas mondyal yo nan rejyon an.”  
  
Valor Glass elabore pou ka abòde yon seri pwoblèm nan mache famasetik enjektab vit 
lan, ki enkli: domaj, ripti, ak jenerasyon patikil sou liy ranplisaj famasetik a wot vitès yo 
ak nan lojistik apwovizyònman an, ak enkonpatibilite medikaman yo ak resipyan an vit 
bowosilikat yo ki kapab lakòz delaminasyon vit yo.  
  
Wendell Weeks, ki se Direktè Egzekitif Jeneral Corning, te deklare, “Valor Glass te 
envante isit la nan Southern Tier kidonk li koresponn sèlman a premye operasyon 
manifakti konsiderab nou yo ki lokalize isit la. Gras a plan estratejik Southern Tier ak 
envestisman Gouvènè Cuomo ki ap kontinye yo nan rejyon sa atravè inisyativ tankou 



 

 

pwogram Finansman Revitalizasyon Rejyon Nò Eta a, mwen kwè ke avni kominote 
nou an pi briyan ke anvan.”  
  
Pou kapab ankouraje Corning devlope operasyon famasetik li yo nan rejyon an, 
Empire State Development te ofri jiska 6 milyon dola atravè Inisyativ Revitalizasyon 
Rejyon Nò Eta (Upstate Revitalization Initiative) Southern Tier Soaring lan. Konpayi an 
pral itilize sibvansyon an pou kapab achte ekipman manifakti yo epi pou fè 
amelyorasyon nan enfrastrikti yo. Corning pral resevwa tou jiska 1.75 milyon dola 
atravè Pwogram Kredi Enpo Eksèlsyò an (Excelsior Tax Credit Program) echanj pou 
angajman nan kreyasyon travay. Montan total pwojè a se 95.5 milyon dola.  
  
Devlopman ak fabrikasyon Valor Glass nan Chemung Valley li fè pati plan Corning ke 
yo te anonse nan mwa Jiyè pou envesti 500 milyon dola epi kreye 1,000 nouvo pòs 
travay nan peyi Etazini. Pou kapab sipòte pi plis pwodiksyon ak livrezon Valor Glass, 
Corning pral ajoute travay tou nan fiti nan etablisman ki egziste yo ki nan Vineland, 
N.J. epi nan lokal ki nan pòsyon Sidès peyi an. Avèk tan, Corning planifye envesti 4 
milya dola epi kreye 4,000 nouvo pòs travay nan wo teknoloji.  
  
Prezidan, Direktè Egzekitif Jeneral ak Komisyonè Empire State Development lan, 
Howard Zemsky, te deklare, “Envestisman 95.5 milyon dola Corning lan nan divizyon 
famasetik li an li pral kreye bon jan kalite travay pou Southern Tier epi se plis prèv ke 
rejyon an ap pran elan”.  
  
Senatè Tom O’Mara te deklare, “Ak ouvèti nouvèl liy Valor Glass Corning 
Incorporated lan, Southern Tier ap simante plas li kòm yon santral pou inovasyon ak 
manifakti avanse yo. Nou non sèlman eksite konsènan prèske 200 nouvo pòs travay 
ke yo pral pote nan rejyon an, nou eksite tou pou nou enplike nan teknoloji modèn ke 
Corning Incorporated te devlope nan fè yon New York ki pi an sante epi plis ankò. 
Ansanm ak Gouvènè Cuomo, nou ap ranfòse ekonomi Southern Tier an plis ke jamè”.  
  
Manm asanble Phil Palmesano te deklare, “Mèsi a Corning Incorporated pou 
inovasyon ak envestisman pèmanan li isit lan nan Southern Tier ki nan Eta New York. 
Nan kreye epi konsève plizyè santèn pòs travay, anons sa pral ede ekonomi lokal nou 
an epi amelyore kalite lavi pou fanmi yo isit la nan rejyon nou an. Nou dwe kontinye fè 
li se yon priyorite pou kapab favorize manifakti ak travay ki byen peye pou abitan nou 
yo. Mwen espere travay ansanm ak Gouvènè Cuomo ak kòlèg mwen yo ki nan Kò 
Lejislatif la nan travay pou atenn objektif sa, epi etabli Southern Tier kòm yon sant 
inovasyon”.  
  
Majistra Vil Corning, Richard Negri, te deklare, “Anons sa se ankò yon lòt siksè pou 
envestisman estratejik Gouvènè Cuomo yo pou kapab atire epi konsève biznis klas 
mondyal yo epi sipòte kreyasyon travay ak devlopman ekonomik nan rejyon nò New 
York. Ansanm, nou ap pozisyone Southern Tier sou devan sèn endistri inovatif yo epi 
kreye wout pou menm plis travay ki byen peye ak opòtinite ekonomik yo. Mwen aplodi 
desizyon Corning pou yo fabrike liy pwodwi modèn yo isit la, epi mwen espere travay 
ansanm ak Gouvènè Cuomo pou kapab kontinye ede ekonomi Southern Tier a pran 
elan”.  
  



 

 

Sipèvizè Vil Big Flats, Ed Fairbrother, te deklare, “Ak kreyasyon 185 nouvo pòs 
travay atravè nouvo devlopman sa, estrateji envestisman inovatif Gouvènè Cuomo yo 
ap fonksyone epi mete Southern Tier ap travay. Nouvèl opòtinite travay sa yo pral 
kontinye anrichi ekonomi ki ap devlope nan Southern Tier ak travayè ki nan Big Flats 
yo, epi mwen aplodi desizyon Corning pou li elaji isit la”.  
  
Sipèvizè Vil Erwin, David B. Erwin, te deklare, “Plan Southern Tier Soaring Gouvènè 
Cuomo a li ap pote nouvo travay, biznis, envestisman, ak inovasyon nan zòn nan 
jiskaprezan, epi nouvo devlopman sa pral anrichi kominote ak ekonomi ki ap pwospere 
yo pi plis. Ak nouvo pòs travay ak aktivite ekonomik ki ap vini nan Southern Tier ak 
angajman pèmanan eta a, mwen espere travay ansanm ak Gouvènè Cuomo pou 
kapab atire plis biznis pou tire avantaj de rejyon talantye sa”.  
  
Pou kapab jwenn enfòmasyon adisyonèl sou Corning Incorporated, klike la a.  
  
Akselere “Southern Tier Soaring”  
  
Anons jodi a vin konplemante pwojè “Southern Tier Soaring”, ki se plan direktè global 
rejyon an pou jenere kwasans ekonomik ki djanm ansanm ak devlòpman kominote a. 
Eta te deja envesti plis pase 4.6 milya dola nan rejyon an depi 2012 jete baz pou plan 
– atire fòs travay ki gen talan, devlopman biznis epi pwomouvwa inovasyon. Jounen 
jodi a, chomaj la desann nan pi ba nivo li depi anvan Gran Resesyon an; taks sou revni 
pèsonèl ak taks sou antrepriz yo bese; epi biznis yo ap chwazi zòn tankou 
Binghamton, Johnson City ak Corning kòm destinasyon pou devlope epi envesti. 
Koulye a, rejyon an ap akselere siksè “Southern Tier Soaring” ak yon envèstisman eta 
500 milyon dola atravè Inisyativ Revitalizasyon Rejyon Nò Eta la, jan Gouvènè Cuomo 
te anonse li a an Desanm 2015. Envestisman 500 milyon dola eta a ap ensite biznis 
prive yo envesti plis pase 2.5 milya dola – e plan rejyon an, jan li soumèt la gen pwojè 
pou plis pase 10,200 nouvo djòb. Gen plis enfòmasyon ki disponib isit la.  

